
150  REYKJAVÍK

Efni: Umsögn Landsvirkjunar um þingsályktunartillögu um þjóðgarð á m iðhálendinu, 10. mál

Landsvirkjun hefur borist til umsagnar tillaga til þingsályktunar um stofnun þjóðgarðs á 
miðhálendinu, þingskjal 10 -  10. mál. Það svæði sem um ræðir er ekki afmarkað. Oft er 
miðhálendið miðað við land ofan 400  m y.s. Það land er um 60.000 km2 (land yfir 400  á 
Vestfjörðum meðtalið] eða um 60%  af flatarmáli landsins og þar af eru um 20.000 km2 fjöll 
og jöklar. Afmörkun eins og við var miðað þegar gengið var frá skipulagi miðhálendisins 
1999 rammar inn um 40.000 km2 og þar af eru jöklar um 10.000 km2.

Landsvirkjun hefur það meginsjónarmið gagnvart landnýtingu að ákvarðanir um slíkt séu 
teknar með víðtæka langtímahagsmuni þjóðarinnar að leiðarljósi. Miðhálendi íslands er 
sérstakt um margt bæði fyrir okkur íslendinga og þá sem búa í umhverfi sem er nánast að 
öllu leyti manngert, en meðal þess sem oft er notað sem röksemd fyrir friðun miðhálendisins 
er aðdráttarafl fyrir erlenda ferðamenn. Tryggja þarf að tekið sé tillit til sjónarmiða mis- 
munandi hagsmunaaðila með langtímahagsmuni að leiðarljósi en ekki eingöngu einblínt á 
sjónarmið eins hagsmunahóps eða fárra.

Hversu langt ná langtímahagsmunir? í samræmi við hlutverk Landsvirkjunar má t.d. skoða 
viðmið um sjálfbæra nýtingu háhitasvæða, sem er við það miðuð að hægt sé að halda 
nokkurn veginn óbreyttri vinnslu í 100-200  ár. Umbreytt í kynslóðir samsvarar það u.þ.b. 
4-8 kynslóðum. Annað viðmið af svipuðum toga er að u.þ.b. tvær kynslóðir íslendinga hafa 
fengið að njóta raforkuvinnslu sem er umfram brýnustu þarfir í hefðbundnum skilningi. Enn 
er mikil eftirspurn eftir slíkri starfsemi.

Varðandi langtímahagsmuni og stefnu stjórnvalda má minna á að dagana 25. -  27. septem- 
ber sl. tók forsætisráðherra þátt í leiðtogafundi aðildarríkja Sameinuðu þjóðanna í New 
York. Á fundinum voru samþykkt ný markmið um sjálfbæra þróun 1 . Á heimasíðu 
utanríkisráðuneytisins segir m.a. „Heimsmarkmiðin, eins og þau eru einnig nefnd,gilda fyrir  
öll 193 aðildarríki SÞ og m arka mikil tímamót þar sem ríki heims hafa ekki fyrr sett sér svo 
víðtæk, sameiginleg markmið." Heimsmarkmiðin eru 19 talsins og meðal þeirra er að 
„tryggja öllum aðgang að öryggri og sjálfbærri orku á viðráðanlegu verði" (nr. 7] og eitt af 
undirmarkmiðunum þar er auka hlut endurnýjanlegrar orku í orkusamsetningu heimsins 
verulega. Meðal skjala sem vísað er til er skýrsla frá íslandi (NATIONAL REPORTING GUIDE- 
LINESFOR CSD-14/15 THEMATICAREASB. ENERGY2), þar sem fram kemur að stefna íslands 
sé að auka nýtingu endurnýjanlegra orkulinda landsins til að draga úr mengun í heiminum 
og notkun jarðefnaeldsneytis. Mikilvægt er að þessi stefna stjórnvalda sé höfð í heiðri ef vilji 
er til að stofna þjóðgarð á miðhálendinu eða stækka þjóðgarða sem nú eru í rekstri.

1 https:/ /sustainabledevelopm ent.un.org/topics

Til þess að átta sig á mögulegum hagsmunum af orkuvinnslu sem gætu snert þetta málefni 
hefur Landsvirkjun útbúið kort þar sem sett er inn tvennskonar afmörkun á miðhálendi; 
annars vegar miðað við 400 m hæðarlínu og hins vegar mörk Þjóðlenda eftir því sem best 
er vitað nú. Inn á þetta kort eru settir orkuvinnslukostir sem hafa verið til umfjöllunar í 
rammaáætlun. Rétt er að taka fram að Landsvirkjun hefur ekki lagt fram alla þessa kosti, en 
telur rétt að benda á þá við þessa umfjöllun Þessir kostir eru:

Skatastaðavirkjun: Virkjunin byggist á miðlunarlóni við Buga (milli Austur og Vestur 
Bugs] og göngum með stöðvarhúsi neðanjarðar í Austurdal. Enn fremur er gert ráð fyrir 
veitu frá 2-3 ám sem koma af Nýjabæjarfjalli. í Bugalóni sameinast þrjár bergvatnsár ásamt 
jökulafrennsli Austari Jökulsár. Vestan við er afrennsli til V-Jökulsár sem verður að lang 
mestu leyti utan virkjunar og hluti af víðáttumiklu víðerni sem nær vestur að Blöndulóni. 
Öll virkjunarmannvirki fyrir utan miðlunarlón við Buga verða neðanjarðar og ásýndaráhrif 
því takmörkuð.

Hrafnabjargavirkjun ásam t virkjun við Fljótshnjúk: Næsta mögulega virkjunarsvæði 
austan Skatastaðavirkjunar er í Skjálfandafljóti, annars vegar ofan Król<sdals kennt við 
Fljótshnjúk og miðlunarlónsstæði ofan Bárðardals, sem næði líklega inn í Króksdal. Þetta 
svæði er þokkalega afmarkað frá því svæði sem venjulega er talið til Sprengisands.

Frem ri nám ar: Austan Bárðardals er til athugunar háhitasvæði kennt við Fremri náma. 
Svæðið er innan vatnasviðs Mývatns og Laxár. Rannsóknir eru skammt á veg komnar, 
þannig að fátt er hægt að fullyrða um orkuvinnslu eða hugsanleg áhrif á aðrennsli til 
Mývatns. Engar aðrar áætlanir eru um virkjanir austur að Kárahnjúkavirkjun og það næsta 
sem er til umfjöllunar innan rammaáætlunar eru kostir sem tengjast afrennsli frá vestan- 
verðum Vatnajökli.

Virkjun í Skaftá: Til virkjunar yrði vatn tekið úr ánni við vesturjaðar vestari tungu Eld- 
hrauna (frá gosinu í Laka].

Hólm sárvirkjun: Sá kostur sem viðkomandi fyrirtæki leggja áherslu á er neðarlega í 
vatnsfallinu og snertir líklega ekki efni þingsályktunarinnar.

Hágönguvirkjun: Virkjun háhitasvæðis sem kennt er við Hágöngur. Mörk
Vatnajökulsþjóðgarðs eru austan megin við líklegt vinnslusvæði við Hágöngulón.

Skrokkölduvirkjun: Virkjun afrennslis frá Hágöngulóni sem er eitt af miðlunarlónum 
virkjana á Þjórsár-Tungnaársvæði. Vatni yrði veitt í göngum að stöðvarhúsi neðanjarðar og 
frá því með göngum og stuttum skurði að Kvíslavatni. Það yrði eina sýnilega mannvirki 
virkjunarinnar auk inntaks í Hágöngulóni og munna aðkomuganga að stöðinni. Orkuflutn- 
ingar frá stöðinni yrðu með jarðstreng.

Kjalölduveita: Veita í göngum frá Þjórsá að dælustöð neðanjarðar, sem tengd yrði Kvísla- 
veitum. Lítið inntakslón í Þjórsá all langt neðan við ítrustu hugmyndir um stækkun friðlands 
sem kennt hefur verið við Þjórsárver. í áætlunum um Kjalölduveitu eru rekstraráætlanir 
sem taka mið af því að skerða sem minnst rennsli á fossa neðan veitunnar að sumarlagi.

Bjallavirkjun og Tungnaárlón: Landsvirkjun hefur sett fram breytta tilhögun í þriðja 
áfanga rammaáætlunar. Tungnaárlón er utan friðlýstra svæða eða svæða sem flokkast sem 
náttúruminjar. Hins vegar yrði austurbakki veitulóns sem þyrfti að gera í Tungnaá til að 
koma vatni inn í inntakslón Bjallavirkjunar í jaðri friðlands að fjallabaki á stuttum kafla?



Hvítá við Frem staver: Þessi virkjunarkostur var settur fram í 2. áfanga rammaáætlunar. 
í þeirri áætlun sem þar var til umfjöllunar var gert ráð fyrir lítilsháttar miðlun. Þessi kostur 
var settur í verndarflokk vegna áhrifa á vatnafar en aðrir kostir (neðan við Gullfoss] voru 
settir í biðflokk vegna skorts á upplýsingum. Af þessu virðist mega draga þá ályktun að nýr 
virkjunarkostur Hvítár við Fremstaver þar sem ekki yrði gert ráð fyrir miðlun geti fengið 
nýja umfjöllun síðar.

Vindlundir við Þjórsá og Blöndu: Landsvirkjun hefur haft til athugunar að reisa þyrpingu 
vindmylla annars vegar á svæði austan Þjórsár á milli Sultartangavirkjunar og Bjarnarlóns 
(inntakslóns Búrfellsvirkjunar] og er frummatsskýrsla auglýst til kynningar í dag og hins 
vegar á svæði í grennd við Blönduveitu frá Blöndulóni að Gilsárlóni.

Landsvirkjun hefur ekki aðra skoðun á því hvort myndaður verði þjóðgarður sem kenndur 
er við miðhálendið en að hann verði afmarkaður með langtímahagsmuni þjóðarinnar í huga, 
þar á meðal þörf okkar fyrir raforku til brýnna eigin þarfa svo sem samgangna og til að efla 
og viðhalda fjölbreytni í atvinnulífi landsmanna, m.a. með því að taka að okkur verkefni sem 
annars myndu unnin með aðstoð ósjálfbærrar orkuvinnslu.

Við úrvinnslu þessarar tillögu þarf einnig að leiða til lykta með hvaða hætti orkukerfi 
landsins (orkuver] eru tengd saman, en einn af þeim kostum sem eru til skoðunar varðar 
miðhálendið.

Landsvirkjun vill að endingu benda á, komi til þess að stofnaður verði þjóðgarður eins og 
hér er gerð tillaga um, er brýnt að fram komi með skýrum hætti hver sé tilgangur og mark- 
mið með stofnun þjóðgarðsins og að ávallt fylgi áætlun um vöktun og aðgerðir ef markmið 
nást ekki. Þetta er sérstaklega mikilvægt til að unnt sé að meta umsóknir um landnotkun og 
nýtingu auðlinda innan svæðisins sem afmarkað er og heimila notkun stangist hún ekki á 
við tilgang eða markmið þjóðgarðsins.

Virðingarfyllst

Hörður Arnarson 
forstjóri

Fylgiskjal: Kort með hugmyndum um afmörkun miðhálendisins.

